
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՓՈՓՈԽՈՒԹՅՈՒՆՆԵՐ ԵՎ ՎԵՐԱԲԱՇԽՈՒՄՆԵՐ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ
 «Հայաuտանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին և <<Հայաստանի Հանրապետության 2015 թվականի պետական բյուջեի մասին>> օրենքի 11-րդ հոդվածի 14–րդ կետի <<բ>> ենթակետին և 16-րդ կետին համապատասխան` Հայաuտանի Հանրապետության կառավարությունը որոշում է.

    1. «Հայաստանի Հանրապետության 2015 թվականի պետական բյուջեի մա​սին» Հա​յաս​տա​նի Հանրապետության օրենքում կատարել փոփոխություններ և վերաբաշխումներ, Հայաuտանի Հանրապետության կա​ռա​վա​րու​թյան 2014 թվականի դեկտեմբերի 18-ի «Հայաuտանի Հանրապետության 2015 թվականի պետական բյուջեի կատարումն ապահովող միջոցառումների մաuին» N 1515-Ն որոշման մեջ փոփոխություններ` համաձայն հավելվածների:
      
    2. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:

ՀԻՄՆԱՎՈՐՈՒՄ

	Իրավական ակտի հիմնավորումը

	
	Իրավական ակտի անհրաժեշտությունը

	
	Որոշման նախագծի մշակման անհրաժեշտությունը պայմանավորված է ՀՀ վարչապետի մոտ 2015 թվականի օգոստոսի 7-ին կայացած ԾԻԳ-երի կիսամյակային կատարողականների քննարկման արդյունքներով, ինչպես նաև իրականացվող վարկային և դրամաշնորհային ծրագրերով սպասվող տարեկան կանխատեսումներով պայմանավորված լրացուցիչ համաֆինանսավորման նախատեսման, իրականացվող որոշ նոր վարկային և դրամաշնորհային ծրագրերը ՀՀ 2015թ. պետական բյուջեում ներառելու հետ: Քննարկվող նախագիծը ներառում է մի շարք ծրագրերի գծով վերաբաշխումներ,  ինչպես նաև այլ ծրագրեր, որոնք նախատեսվում է իրականացնել ընթացիկ տարում, սակայն ներառված չեն ՀՀ 2015թ. պետական բյուջեում: Նախագծի ընդունումը նպատակաուղղված է արտաքին աղբյուրներից ստացվող միջոցներով իրականացվող վարկային և դրամաշնորհային ծրագրերի բնականոն ընթացքն ապահովելու, պահանջվող լրացուցիչ համաֆինանսավորման միջոցները նախատեսելու և ծրագրերի նախատեսված կատարողականներն ապահովելու համար:  

	
	Ընթացիկ իրավիճակը և խնդիրները

	
	ՀՀ վարչապետի մոտ 2015 թվականի օգոստոսի 7-ին կայացած ԾԻԳ-երի կիսամյակային կատարողականների քննարկման արդյունքներով մի շարք ծրագրերի գծով կանխատեսվում է բարձր կատարողական, որը պահանջում է լրացուցիչ համաֆինանսավորման միջոցների նախատեսում: Կան նաև ծրագրեր, որոնց կանխատեսվող կատարողականը, օբյեկտիվ պատճառներով պայմանավորված, որոշակիորեն տարբերվելու է տարեկան նախատեսված ցուցանիշներից, որի արդյունքում դրանց գծով կատարվել են համապատասխան վերաբաշխումներ: 

Բացի այդ, ներկայումս իրականացվում են որոշ նպատակային վարկային և դրամաշնորհային ծրագրեր, որոնք նախատեսված չեն ՀՀ 2015թ. պետական բյուջեում: Դրանք են`  
1. Եվրոպական ներդրումային բանկի աջակցությամբ իրականացվող ՀՀ պետական սահմանի <<Բագրատաշեն>>, <<Բավրա>> և <<Գոգավան>> անցման կետերի արդիականացման վարկային ծրագիր (շարունակական ծրագիր է նախորդ տարիներից, ավարտվում է ընթացիկ տարում, նախատեսված է մնացորդը):

2. Չինական Արտահանման-ներմուծման բանկի աջակցությամբ իրականացվող ՀՀ մաքսային զննման տեխնոլոգիաների և սարքավորումների արդիականացման վարկային ծրագիր (նոր ծրագիր` մոտ 25,0 մլն ԱՄՆ դոլար դրամաշնորհ, որի իրականացումն ամբողջապես կանխատեսվում է ընթացիկ տարում),  
3. Ռուսաստանի Դաշնության աջակցությամբ իրականացվող Հայկական ԱԷԿ-ի N2 էներգաբլոկի շահագործման նախագծային ժամկետի երկարեցման վարկային և դրամաշնորհային ծրագրեր (նոր ծրագիր առաջիկա 4 տարիների համար` վարկային մաս` 270,0 մլն ԱՄՆ դոլար, Դրամաշնորհային մաս` 30,0 մլն ԱՄՆ դոլար),

4.  Ռուսաստանի Դաշնության կառավարության աջակցությամբ իրականացվող Եվրասիական տնտեսական միության անդամակցության շրջանակներում ՀՀ տեխնիկական և ֆինանսական աջակցություն ցուցաբերելու դրամաշնորհային ծրագիր(նոր ծրագիր` մոտ 14.1 մլն ԱՄՆ դոլար դրամաշնորհ, որի իրականացումն ամբողջապես կանխատեսվում է ընթացիկ տարում): 
Նախագծում վերոհիշյալ ծրագրերի մասով նախատեսված ցուցանիշներն արտացոլում են 2015 թվականին կանխատեսվող կատարողականները:

	
	Տվյալ բնագավառում իրականացվող քաղաքականությունը

	
	Նախագիծը չի ներառում բնագավառում իրականացվող գործող քաղաքականության փոփոխություն:

	
	Կարգավորման  նպատակը և բնույթը

	
	Որոշման նախագծի առարկան է Հայաստանի  Հանրապետության 2015թ. պետական բյուջեում փոփոխություներ և վերաբաշխումներ, ՀՀ  կառավարության 2014 թվականի դեկտեմբերի  18-Ի N 1515-Ն որոշման ցուցանիշներում փոփոխություններ կատարելը` համաձայն հավելվածների:

	
	Նախագծի մշակման գործընթացում ներգրավված ինստիտուտները և անձինք

	
	ՀՀ ֆինանսների նախարարության կողմից

	
	Իրավական ակտի կիրառման դեպքում ակնկալվող արդյունքը

	
	Վարկային և դրամաշնորհային ծրագրերով իրականացվող աշխատանքների բնականոն ընթացքի և կատարողականների ապահովում:

	2) ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

	
	Վերը նշված որոշման նախագծի ընդունումը ավելացնում է ՀՀ պետական բյուջեի եկամուտները, ծախսերը և դեֆիցիտը համապատասխանաբար  8,610,087.6 հազ, 29,501,096.3 հազ. և 20,891,008.7 հազար դրամներով:

	3) ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	«Հայաստանի Հանրապետության  2015  թվականի պետական բյուջեում փոփոխություններ և վերաբաշխումներ, Հայաստանի Հանրապետության կառավարության 2014 թվականի դեկտեմբերի  18-ի  N  1515-Ն  որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	Միջազգային պայմանագրերով ստանձնած պարտավորությունների հետ համապատասխանությունը

	ՀՀ կառավարության որոշման նախագծի ընդունմամբ Միջազգային պայմանագրերով ստանձնած պարտավորությունների փոփոխության անհրաժեշտություն չի առաջանում և համապատասխանում է դրանցով նախատեսված պահանջներին:

	Այլ տեղեկություններ (եթե այդպիսիք առկա են)

	Չկան


